
BAGAIRTÍ AR FHÁLTA
(i) Is gá cothabháil rialta a dhéanamh ar fhálta má tá siad le bheith éifeachtach mar theorainní agus chun

fothana. Nuair a dhéantar faillí iontu éiríonn siad ard, mantach agus ní bacainní éifeachtacha iad a thuilleadh.
Is droch rud don bhfeirmeoireacht agus don bhfiadhúlra araon é fál mantach.

(ii) Is féidir d'fhál nach ndéantar cúram de éirí foirgthe le driseacha agus trom agus ansin cuireann siad isteach
ar pháirceanna agus ar bhóithre agus is deacair teacht orthu chun cothabhála.

(iii) Déanann drochbhainisteoireacht díobháil d'fhálta. Rangaítear gearradh rómhinic (bliantúil) nó gearradh le
linn gor na n-éan ar seo.

(iv) Bagairt an-mhór don ghréasán de fhálta is ea oibreacha tógála ina mbaintear as na fálta ar fad.

(v) Is féidir do chláir chun bóithre a leathnú a bheith ina mbagairt ar fhálta. Is féidir gur gá fál a bhaint ar mhaithe
le sábháilteacht phoiblí ach is minic ar a shon san gur féidir an teorainn bhunaigh a chaomhnú ach é a
bhogadh siar ón mbóthar go dtí suíomh níos sábháilte. 

(vi) Is féidir do chur isteach ar thaobh an bhóthair le seirbhísí
teileachumarsáide, séarachais agus uisce a leagan síos nó a chothabháil
dochar a dhéanamh do fhréamhacha, nó is féidir go mbainfí fál ar fad
ar fad. Is féidir an cineál seo a sheachaint le pleanáil chuí. 

(vii) Is féidir do dhroch-dhraenáil ar thaobh an bhóthair dochar a dhéanamh
trí fhréamhacha a lobhadh. Is féidir é seo a bheith ina chúis bhaoil
d'úsáidirí bóthair chomh maith. Tá tábhacht le cothabháil na
ndraenacha , go háirithe a múchadh le plaisteach, a chosc.

(viii) Is féidir go mbainfí as fálta chun radharc tíre a thabhairt do dhaoine in
áiteanna áirithe. Ní gá a leithéid sin a dhéanamh go minic má
chleachtaítear cothabháil chuí ar na fálta.

(ix) Is bagairt ar fhálta leathnú páirceanna.  Is gá d'fheirmeoirí i gcásanna
áirithe fálta a bhaint as, ach ba chóir iad a ghríosadh le fálta a choimeád
agus a chothú, go háirithe cois bóithre, mar dhorchlaí don bhfiadhúlra.

CUR
(i) Agus fál nua a chur is gá draenáil a bheith san áireamh ó thús. Is féidir go

dteastódh port agus díog.

(ii) Tá sé tábhachtach go bhfágfaí go leor leithid  don bhfál fásta (2 m).

(iii) Ba chóir plandaí óga a chur in aice lena chéile (50 cm ar a mhéid), agus ba chóir
iad a chur i bhfiarlán agus ní i líne dhíreach.

(iv) Más féidir in aon chor é ba cheart ceangal le fál atá ann cheana féin d'fhonn
dorchla éifeachtach a sholáthar don bhfiadhúlra.

(v) Tá sé tábhachtach go n-úsáidfí plandaí de chaighdeán maith.  Ba chóir gur speicis dúchasacha atá cheana
féin i bhfálta na dúiche iad. Is féidir comhairle maidir le plandaí a fhás ó shíol nó ó ghearrthóga áitiúla a fháil
ó Crann nó ó áisíneachtaí eile - féach an liosta anseo thíos. A luaithe agus a bheidh an fál nua bunaithe
tiocfaidh speicis eile dúchasacha chuige.

(vi) Go dtí go mbeidh an fál bunaithe go maith beidh gá lena chosaint ar fhiaile.

(vii) Ní mór fálta óga a chosaint ar ainmhithe ag iníor trí chlaíocha a thógáil méadar nó níos mó ar an dá thaobh
den bhfál.

(viii) Beidh gá le bearradh a dhéanamh ar phlandaí óga áirithe le cruth a bheith orthu.

Gné ar leith oidhreachta is ea fálta. Bíonn cruth agus
speiceas éagsúla i bhfálta agus cuidíonn siad le
carachtar áitiúil agus réigiúnach tírdhreacha a chothú.
Bíonn an sceach gheal in uachtar i dtalamh domhain,
torthúil dea-thaosctha agus is minic an fhuinseog, an
leamhán, an seiceamar nó an fábhile orthu.  Fásann
aiteann i gcré éadomhain aigéadach, agus bheifí ag
súil le saileach ar thalamh drochthaosctha.  Iarmhar na
gcoillte a chlúdaigh an tír sular deineadh talamh
feirmeoireachta di is ea na fálta ársa, agus tá luach ar
leith ag baint leo mar is minic cnuasach níos saibhre
agus níos éagsúla plandaí iontu ná mar a bheadh i
bhfálta níos óige ná iad. Leagadh amach cuid mhór de
na fálta a fheictear ar fud Éireann inniu idir 1750 agus
1850 nuair a chuir na tiarnaí talún claíocha ar na tailte
coimín le páirceanna a dhéanamh díobh. Taifid sheasta
de stair na gceantar agus d'úinéireacht na talún is ea
na teorainní páirce agus is fianaise iad ar gheolaíocht
áitiúil, ar cheardaíocht áitiúil, agus ar chleachtas
feirmeoireachta áitiúil. Is léiriú iad ar shaothar  mhórán
daoine; iad siúd a thóg agus a dhein cothabháil orthu,
iad siúd a thóg na piléir de chloch ghearrtha nó a
dhein gaibhneacht ar na geataí iarainn.  

Soláthraíonn fálta bia agus fothain d'fheithidí, d'éin
agus d'ainmhithe eile, agus is dorchlaí iad a ligean don
bhfiadhúlra gluaiseacht ó ghnáthóg go chéile. Is mó
éan agus mamach beag nach mbogann thar dornán
méadar ó mhuine, agus dá bhrí sin dhéanfaí oileánú ar

phobail agus chuirfí i mbaol iad in éagmais na bhfálta.
Téann beagnach dhá dtrian de speiceas éan na
hÉireann ar gor sna fálta. Tríd is tríd, is iad na fálta arda
leathana le héagsúlacht de phlandaí is fearr a
dhéanann freastal ar an bhfiadhúlra.

Tá fálta buan. Ach cothabháil cheart a dhéanamh air
mairfidh fál ar feadh na céadta bliain, agus ar deireadh
thiar is fearr de luach ar airgead é ná aon chineál eile
teorann. Soláthraíonn  fálta fothain ón ngaoth do stoc,
do bharraí agus d'úsáidirí na mbóithre. Maolaíonn siad
dalladh ón ngrian íseal, scagann siad smúit agus
deatach, agus maolaíonn siad glór bóthair. Is bacainní
lingeacha réasúnta sábháilte iad i gcás timpistí bóthair
agus is inspéise an radharc do chuairteoirí agus do
thaistealaithe áitiúla iad ná teorainní adhmaid nó
coincréite: tá dúchas na háite ina mbíonn siad níos
soiléire orthu chomh maith agus is féidir claíocha
míthaitneamhacha a cheilt leo.  Tá éifeacht ar leith ar
an radharcra tuaithe ag fálta fásta, go háirithe fálta den
sceach gheal, i dtús an tsamhraidh.

De ghnáth is é a bhíonn i bhfál ná sraith de thoir nó de chrainn ar líne poirt, de
shaothar an duine, de chré nó de chlocha. Síneann an díog as a baineadh ábhar
an phoirt comhthreomhar leis an bhfál. Úsáidtear fálta le teorainní a mharcáil

agus le beostoc a theanntú; tugann siad fothain in aghaidh na gaoithe agus éas-
caíonn siad taoscadh na talún, agus is gá síorbhainisteoireacht a dhéanamh

orthu lena n-éifeacht a bhuanú.

LUACHNA BHFÁLTA



COTHABHÁIL
Ní mór bainisteoireacht a dhéanamh ar fhálta ar mhaithe lena
gcaomhnú agus a bhforbairt sa bhfadthéarma. Cothaíonn cothabháil
chuí bláthú, torthúileacht, neart agus fiadhúlra. Aois, cruth, agus
feidhm an fháil a chinnfidh an chothabháil a bheidh le déanamh. Ba
chóir ligean d'fhálta maithe fás go nádúrtha agus gan aon ní a
dhéanamh seachas iad a chosaint ar stoc, plandaí a chur mar is gá,
agus smachtú ar speiceas ionrórach. I gcás fáil lag gan fuinneamh
bheadh gá le garránú nó a leithéid. Ba chóir bonn dlúth a bheith faoi
fhál, é a bheith ina bhacainn gan briseadh, agus é a bheith 1.5 m ar
a laghad ar airde. Agus fál ceartbhunaithe beidh gá é a bhearradh
gach dóú nó tríú bliain. Tá mórbhuntáiste ann don bhfiadhúlra má
dhéantar cothabháil in áiteanna éagsúla ar a dturas ar fud na feirme
le deimhin a dhéanamh de go mbeidh fás i gcónaí ann.  Nuair is féidir
sin ba chóir taobh amháin den bhfál a bhearradh sa turas. 

(i) Ba chóir d'úinéirí talún gach aon fhál a scrúdú d'fhonn a
chaighdeán a mheas. Ba chóir dóibh na speiceas inmhianaithe
a aithint; ar na cinn is luachmhaire don bhfiadhúlra tá an dair, an crann caorthainn, an bheith, an sceach
gheal, an fhearnóg, an tsaileach, an cuileann, an crann fia-úll, an péine Albanach. Nuair is gá lomadh a
dhéanamh le hinnealra ba chóir glanadh thart ar na fásanna sin a bheadh le cosaint agus iad a mharcáil go
cuí le rogha a thabhairt don té a dhéanfadh an lomadh.

(ii) Ba chóir fálta a ghearradh le linn dóibh bheith suanach, ó
thosach Meán Fómhair go dtí deireadh Feabhra (Alt 46 Acht
Fiadhúlra 2000).

(iii) Ba chóir fálta a ghearradh i bhfoirm A, le mullach dosach mar
chosaint ar ghaoth.  Cabhróidh seo le dlúthfhál a fhorbairt agus
is éifeachtaí sin ná ceann fada cipíneach le fás taobhach. Má
ghearrtar fál go cearnógach cuirfidh sé fás uaidh ar na cliatháin,
ag cur isteach ar bhóithre agus cosáin agus dá dheasca sin
beifear ag lorg gearradh samhraidh ar mhaithe le sábháilteacht
agus áise.

(iv) Má tá faillí déanta i bhfál nó má tá sé imithe ó smacht b'fhéidir
é a tharrtháil trí gharránú - gearradh roghnach ar leibhéal na talún d'fhonn dlúthfhás a chothú 

(v) Le fálchur is gá gais roghnaithe a pháirtghearradh agus a lúbadh ar 70-80 céim, agus na gais a cheangal.
Is féidir é seo a bheith ina dhlúthchuid de chothabháil fadaimsire an fháil agus moltar é mar mhodh

athnuachana agus mar dhíonadh ar stoc.

(vi) Nuair nach féidir bearnaí i bhfál a
dhúnadh trí leagan ba chóir sceach
gheal, droighean nó speiceas eile
oiriúnach dúchasach a chur i
ngaireacht troigh dá chéile ar
thalamh réitithe. Ba chóir na plandaí
óga a ghearradh siar go dtí leath a
n-airde le fás a chothú.

(vii) Ná leatar luibhicíd, lotnaidicíd, ná
leasachán laistigh de 30 cm ó fhál
mar is féidir le róshaibhriú
cothaithigh éagsúlacht an fhásra a
chur trí chéile. 

(viii) Is fearr obair chothabhála ar fhálta a dhéanamh le húirlisí láimhe. Nuair nach bhfuil sin praiticiúil ba
chóir cúram ar leith a dhéanamh den innealra. Cuimhnítear ar an tábhacht a bhaineann le faobhar
agus le trealamh ceartchothaithe.

(ix) Ná ceadaítear brú fál ag innealra trom.

(x) Oireann gearrthóirí méarógacha le lanna comhghearrtha d'fhásra óg. 

(xi) Níl gearrthóir súisteach oiriúnach ach d'fhás bog deilgneach. Ní ceart a leithéid a úsáid ar fhásanna
tiubha. Fágann a leithéid gearrthóga gránna agus cothaíonn siad galair. Ní oireann gearrthóir
súisteach a úsáid le saileach, coll, silíní ná a leithéidí.

(xii) Níor cheart sábh cruinn a úsáid ach amháin do gharránú. Ní oireann a leithéid do
ghnáthchothabháil.

(xiii) Ní ceart sreang do chlaíocha a cheangal de chrainn ná de thoir ar fhál.

(xiv) De réir mar is féidir is ceart an dramhaíl ó bhearradh fáil a charnadh le gnáthóga a dhéanamh. Más
gá an dramhaíl a thógáil as an áit nó a dhó ba chóir é sin a dhéanamh láithreach bonn tar éis a
gearrtha.



RÓL NA NÚDARÁS ÁITIÚLA
Tá na hÚdaráis Áitiúla tiomanta chun sannú a dhéanamh ar thírdhreacha
agus a mbaineann leo faoin Acht Pleanála agus Forbartha 2000. Tig le
hÚdaráis Áitiúla, tríd an bpróiséas pleanála ard mar is cuí a thabhairt ar
chaomhnú na bhfál. 

Le blianta beaga anuas tá cúram déanta ag mórán de na húdaráis áitiúla
de bhainisteoireacht na gciumhaiseanna fan na mbóithre, d'fhonn
deimhin a dhéanamh de go mairfidh éagsúlacht plandaí. Is féidir seo a
leathadh go dtí fálta a shíneann le bóithre.

Tá dualgas ar gach aon údarás áitiúil maidir le húsáidirí na mbóithre agus
a sábháilteacht agus chuige sin is gá cothabháil áirithe a dhéanamh ar
fhálta in áiteanna áirithe, ní mór gach iarracht a dhéanamh ar an
gcleachtas is fearr a chur i bhfeidhm sna cásanna sin.

Tá breis eolais ar fáil ach teagmháil a dhéanamh le:

Crann, Crank House, An Príomh Shráid,  Beannachar, Co. Uíbh Fhailí. Teil: (0509) 51718,
Faics: (0509) 51938, R-phost: info@crann.ie, Suíomh idirlín: www.crann.ie.

An Chomhairle Oidhreachta, Rothe House, Cill Chainnigh. Teil: (056) 70777, 
R-phost heritagecouncil@heritage.iol.ie for contact details of your local authority heritage 
officer,Maidir le sonraí teagmhail d’oifigeach Oidhreacgta do údarás aitiúl Suíomh idirlín
www.heritagecouncil.ie.

Networks for Nature, 107 Sráid Bhagóid Íocht., Baile Átha Cliath 2. Teil: (01) 6768860, 
R-phost: networks4nature@eircom.net, Suíomh idirlín: www.networksfornature.com.

Teagasc Countryside Management, Kildalton, Baile an Phoill, Co. Chill Chainnigh.  
Teil: (051) 643105, R-phost: ckeena@kildalton.teagasc.ie, Suíomh idirlín: www.teagasc.ie.

Léaráidí le Maggie Raynor. Pictiúir le Neil Foulkes, Lorcan Scot agus le coainchead ón RSPB.


